
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 26-Ի ԹԻՎ 822-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 9-րդ և 11-րդ հոդվածները` Հայաստանի Հանրապետության կառավարությունը որոշում է.

Հայաստանի Հանրապետության կառավարության 2003 թվականի հունիսի 26-ի          <<Հայաստանի Հանրապետության կառավարությանն առընթեր պետական գույքի կառավարման վարչության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի օգոստոսի 1-ի N 1298-Ն որոշումն ուժը կորցրած ճանաչելու մասին>> թիվ 822-Ն որոշման N 1 հավելվածում կատարել հետևյալ լրացումը`

1. N 1 հավելվածը լրացնել հետևյալ բովանդակության նոր` 16.1-ին կետով.



<<16.1. Վարչության առջև դրված խնդիրներն ու գործառույթներն արդյունավետ իրականացնելու նպատակով վարչության պետին կից ստեղծվում է կոլեգիա: Վարչության պետին կից կոլեգիան` 

1) օժանդակում է վարչության գործունեության ռազմավարական պլանավորման, քաղաքական որոշումների կայացման, միջոցառումների ծրագրերի մշակման գործընթացներին.

2) նպաստում է ռազմավարական ծրագրերի իրականացմանը, գնահատմանը և այլ գործընթացներում քաղաքացիական հասարակության մասնակցությանը.

3) մշակում և ներկայացնում է վարչության կառավարման արդյունավետության բարձրացմանն ուղղված առաջարկություններ:>>:
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո 15-օրյա ժամկետում ստեղծել կոլեգիա, հաստատել դրա կազմը և աշխատակարգը:

3. Սույն որոշումն ուժի մեջ է մտնում պաշտոնակման հրապարակման օրվան հաջորդող օրվանից: 

ՏԵՂԵԿԱՆՔ

ՀՀ կառավարության որոշման նախագծի ընդունման անհրաժեշտության վերաբերյալ


ՀՀ կառավարության 2003 թվականի հունիսի 26-ի N 822-Ն որոշմամբ հաստատված Հայաստանի Հանրապետության կառավարությանն առընթեր պետական գույքի կառավարման վարչության կանոնադրությամբ մշակվել և իրականացվում է պետական գույքի կառավարման, մասնավորեցման և պետական մասնակցությամբ ընկերությունների լուծարման բնագավառներում  Հայաստանի Հանրապետության կառավարության քաղաքականությունը: Վարչության առջև դրված խնդիրներն ու գործառույթները առավել արդյունավետ իրականացնելու, Վարչության կառավարման արդյունավետության բարձրացմանն  ուղղված առաջարկությունների մշակման,  Վարչության գործունեության ռազմավարական պլանավորման և ռազմավարական ծրագրերի իրականացման, քաղաքական որոշումների կայացման նպատակով Վարչության պետին կից անհրաժեշտություն է առաջանում ստեղծել կոլեգիա:

ՀՀ կառավարությանն առընթեր պետական գույքի կառավարման վարչության կողմից ներկայացվող ՀՀ կառավարության որոշման նախագծով լուծում է տրվում այդ խնդիրներին:


Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:


Նախագծի ընդունման դեպքում բյուջեի եկամտային և ծախսային մասում էական փոփոխություններ տեղի չեն ունենա:
ՏԵՂԵԿԱՆՔ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 02.07.2010թ. 4/4-2-16/3
	Դիտողություններ և առաջարկություններ չկան

	ՀՀ Արդարադատության նախարարաություն 15.07.2010թ. 01/2200-10
	1. Նախագծի 3-րդ կետում <<հրապարակմանը>> բառն անհրաժեշտ է փոխարինել <<հրապարակման օրվան>>  բառերով` նկատի ունենալով <<Իրավական ակտերի մասին>> ՀՀ օրենքի 46-րդ հոդվածի պահանջները,
	1. ընդունվել է.,


 Ե1-2752

22.07.2010

ՀՀ վարչապետ`

պարոն Տ. Սարգսյանին

                                Մեծարգո պարոն վարչապետ

      Հիմք ընդունելով <<Իրավական ակտերի մասին>> ՀՀ օրենքի պահանջները` ՀՀ կառավարության քննարկմանն եմ ներկայացնում <<Հայաստանի Հանրապետության կառավարության 2003 թվականի հունիսի 26-ի N 822-Ն որոշման մեջ լրացում կատարելու մասին>> ՀՀ կառավարության որոշման նախագիծը:

       Կից ներկայացնում եմ նաև <<Իրավական ակտերի մասին>> ՀՀ օրենքի 28-րդ հոդվածով սահմանված փաստաթղթերը:

       Առդիր` 6 էջ:
Կ. Կիրակոսյան
